
BESUT, 23 Jun (Bernama) -- Kementerian Pendidikan telah memilih

Naib Canselor Universiti Sultan Zainal Abidin (UniSZA) Profesor Datuk Dr
Yahaya Ibrahim sebagai pengerusi Jawatankuasa Kerja Pusat Transformasi
Masyarakat Universiti( UCTC) bagi Parlimen Besut.

Menteri Pendidikan Kedua yang juga Anggota Parlimen Besut Datuk Seri Idris
Jusoh berkata Besut merupakan daerah kedua UCTC ditubuhkan oleh kementerian
dengan yang pertama adalah di Pagoh, Johor.

Katanya sebagai pengerusi UCTC, Yahaya akan bertanggungjawab terhadap
program-program perkongsian pintar yang akan dilaksanakan oleh enam buah
imstitusi pengajian tinggi awam (IPTA), empat buah Politeknik, tiga buah
Institut Pendidikan Guru Malaysia (IPGM) dan enam buah Kolej Komuniti di
negeri-negeri di Pantai Timur.

"Saya menaruh keyakinan tinggi yang masyarakat di Besut akan mendapat
manfaat besar hasil pengemblengan segala sumber dan kepakaran yang ada pada

setiap institusi terbabit melaksanakan program mereka dalam memperbaiki taraf
hidup penduduk setempat,” katanya di sini semalam.

Menurut Idris, program dilaksanakan akan meliputi semua kumpulan sasar

seperti kanak-kanak, pelajar, belia, ibu tunggal dan warga emas yang akan

merentasi pelbagai perspektif seperti pembangunan rohani, pemerkasaan
sosioekonomi dan pembelajaran sepanjang hayat.

Sementara itu, Yahaya berkata UniSZA sendiri telah memperkenalkan

beberapa program melalui program iCare yang sinonim dengan temanya “We Care We
Share, UniSZA is Everywhere”.

Katanya setakat ini UniSZA telah melaksanakan lebih 17 program yang

diperkenalkan oleh fakulti-fakulti universiti itu yang relevan dengan kumpulan

sasar.

Antaranya program AWIE (A Weekend In English), program Tahsin Al-Quran,

E-PoP yang melatih golongan miskin sebagai usahawan dan My-BReeP yang membantu
memperkasakan peniaga Melayu, i-KASIH yang merupakan program bebas dadah, klinik
bola sepak dan klinik guaman.

